
Silta mill-Omelija fil-V gili tal-Festa tas-Sejha tal-Vergni Mqaddsa Ta’ Pinu
Santwarju Nazzjonali Madonna Ta’ Pinu, I-Gharb
It-Tlieta 21 ta’ Gunju 2016
L-E.T. Mons. Mario Grech, Isqofta’ Ghawdex

MIZERIKORDJA BLA QIES

Illum, lejlet din il-grajja li ghalina 1-Maltin u I-Ghawdxin tfisser hafna, ghax minn din il-kappella ¢kejkna 1-
Madonna sejhet lil Karmni Grima, nixtieq li nhallu lil Marija “ssejhilna”, lilna li ninsabu fil-bahar imqalleb tal-
hajja, biex tizgurana mill-appogg 1i Alla jrid jaghtina. Marija qieghda tghidilna: “Tibzghux, aghmlu 1-qalb, ghax
ghal Alla ma hemm xejn li ma jistax isir”. Qeghdin nghixu f’so¢jeta mtaqqla u li ghandha gerhat kbar — f’so¢jeta li
ged taqta’ galbha. Lil din is-so¢jeta ahna wkoll nixtiequ nwieznu billi nizgurawha 1i 1-Mulej huwa maghna — ghaliH
ma hemm xejn li huwa impossibbli.

Ma nistax ma nirriflettix dwar id-dimensjoni tad-dnub f’hajjitna. Min minna hu bla dnub? Dan mhux il-kaz ta’
Marija, ghax hi kienet imnissla minghajr tebgha. Konxji mid-dnub taghna, nibdew nahbtu naqtghu galbna mill-
mizerikordja ta’ Alla. Nibdew nissuspettaw li d-dnub taghna ma jinhafirx — u billi ma hemmx medi¢ina Ii tista’
tfejjaghom, il-feriti taghna ser jibqghu miftuha. Fi kliem iehor, ahna ma ahniex zguri mill-hniena infinita ta’ Alla!

Gheziez, ma naqtghux galbna mill-hniena ta’ Alla. Ma hemm ebda dnub 1li ma jinhafirx. Ghal Alla ma hemm ebda
dnub li jista’ jrazzan il-hniena infinita tieghu. Huwa minnu li I-gustizzja hija virtu ta’ Alla. Imma f"Alla I-
mizerikordja tghaddi 1-gustizzja. Ghaliex il-gustizzja ta’ Alla hija differenti mill-mod kif ahna nifhmuha. II-Papa
Frangisku jghidilna illi kieku Alla kellu jiegaf sal-gustizzja, kieku ma kienx jibga’ Alla; minflok, kien ikun bhall-
baija tal-bnedmin li ninsistu fuq ir-rispett lejn il-ligi. “Alla jmur ’1 hemm mill-gustizzja bil-hniena u l-mahfra”. Alla
huwa ’1 fuq mil-ligi, u 1-ligi fundamentali tieghu hija l-mizerikordja.

Ghalhekk, meta llum geghdin nicéelebraw din il-grajja fil-Gublew tal-Hniena, nixtieq inkun l-anglu tal-
Mulej ghalikom li tinsabu maghkusin taht il-piz tal-hazen u nghidilkom: La tibzghux, ghax ghal Alla ma hemm
xejn li ma jistax ikun! Il-mizerikordja tieghu hija bla gies. Flimkien mal-Madonna Ta’ Pinu nfahhru lil Alla ghax
tassew ghamel maghna hwejjeg kbar.

Festa ta’ Sant’Anna fid-Dwejra
II-Gimgha, 26 ta’ Lulju 2016
FESTA TAT-TRAZMISSJONI TAL-FIDI U TAL-VALURI NSARA FIL-HAJJA MIZZEWGA
Fis-7.30 pm — Celebrazzjoni Djocesana
Jitlag korteo bl-Istatwa ta’ Sant’Anna mill-kappella taghha sal-pjazza tad-Dwejra. Hemmhekk isir Quddiesa solenni.
Huma mistiedna partikularment in-nanniet u I-koppji kollha Ghawdxin. Fiha ssir il-prezentazzjoni u tberik tat-trabi u

tat-tfal lil Sant’Anna, kif ukoll talb specjali ghall-koppji (partikularment dawk li ged jistennew tarbija) u ghan-
nanniet. lkun hemm is-siggijiet ghal kulhadd. Ikun hemm konfessuri ghall-grar.

